
GOUVÈNÈ HOCHUL SELEBRE LANSMAN PEOPLE’S THEATRE: CENTRO 
CULTURAL INMIGRANTE A NAN INWOOD  

  
Sibvansyon 4 milyon dola a ap sipòte Sant Pèfòmans Atistik 19,000 pye kare 

Pwojè Teyat Popilè a  
  

Fè pati devlopman pou itilizasyon melanje ki pote transfòmasyon avèk 698 inite 
lojman, ki enkli apeprè 300 inite nan pri abòdab  

  
Reprezantasyon grafik yo disponib isit la  

  
  

Gouvènè Kathy Hochul te selebre jodi a inogirasyon People’s Theatre: Centro Cultural 
Inmigrante, yon nouvo sant atistik 19,000 pye kare nan katye Inwood Manhattan k ap 
sèvi tou kòm fwaye pou òganizasyon teyat san bi likratif Pwojè People’s Theatre a. Sant 
lan, k ap sitiye nan 407 West 206th Street, ap mete aksan sou vwa kominote imigran 
divèsifye Vil New York yo epi ankouraje travay atis lokal ak òganizasyon atistik yo.  
  
“Antanke pi gwo teyat Latino nan Vil New York epi premye enstitisyon kiltirèl Dominiken 
jere nan vil la, nouvo fwaye Pwojè People’s Theatre a ap plis pase yon sant espektak 
atistik – Se pral yon tribin pou atis, kilti ak kominote divèsifye ki defini gran eta nou an,” 
Gouvènè Hochul te deklare. "New York te toujou renmen divèsite ak enklizivite li, epi 
atravè sipò nou pou enstitisyon imòtèl tankou sa, n ap toujou rete sa. M ap kontinye 
travay ak patnè mwen yo nan gouvènman an ak kominote atistik yo pou jwenn mwayen 
pou selebre listwa, kreyativite, ak kilti tout Nouyòkè, epi mwen pa ka tann pou koupe 
riban bèl espas sa nan kèk lane.”  
  
Direktè Atistik Egzekitif Pwojè People’s Theatre a, Mino Lora te deklare, "People’s 
Theatre: Centro Cultural Inmigrante a ap yon egzanp espas, ki devlope epi pwodui teyat 
ki pi ekitab epi ki reprezante imigran, atis Latino ak kominote moun koulè nou yo. 
Pandan 15 lane ki pase yo, nou te angaje pou leve vwa kominote ki majinalize yo, epi 
People’s Theatreatre a ap konekte, enspire, epi katalize jenerasyon imigran yo ak alye 
yo. Nou ekstrèman rekonesan pou sipò Gouvènè Hochul, EDC, DCLA, The Miranda 
Family Fund ak NewYork-Presbyterian pandan moman pasyonan sa pou katye nou ak 
òganizasyon nou an, ki gen yon opòtinite pou konstui yon enstitisyon kiltirèl ki anrasinen 
nan kominote a epi ki kont opresyon nan Vil New York, apati de zewo.”  

Nouvo sant lan ap prezante yon teyat fleksib, tay mwayèn, yon espas pèfòmans ki pi 
piti, estidyo pou repetisyon, yon sal pou fè pratik ensonorize, ak espas galri. Lè nouvo 
teyat la ouvri an 2026, odyans yo ap eksperimante espektak teyat ki santre epi eksplore 
etandi eksperyans imigran ki reprezante nan Vil New York, pwofite de mizik an dirèk, ak 
espektak dans, pwojeksyon fim, ak lòt evènman sivik ak kominotè. Pou timoun ak 
fanmi, sant lan ap ofri klas, festival, ak sòti sou teren nan matine pou elèv. Pwojè 
People’s Theatre a ap fè patenarya tou ak Bibliyotèk Piblik New York pou bay rechèch 
ak pwogramasyon literè k ap pèmèt manm kominote yo eksplore eksperyans imigran 
atravè bous detid ak espektak atistik.  
  
Li te devlope pa yon fizyon LMXD, MSquared, ak Taconic Partners epi se antrepriz 
achitekti WORKac ke fanm - imigran posede ki te desinen li ak konsiltan teyat ak 
akoustik Charcoalblue.  
  

Sant lan ap loje yon nouvo devlopman rezidansyèl, pou revni melanje nan 405-407 
West 206th Street ki gen 698 inite lojman, kote 281 nan yo ap nan pri ki abòdab pou 
rezidan k ap fè 80 pousan oswa mwens pase 80 pousan revni mwayen zòn nan, ki te 
inogire nan kòmansman ane sa. Devlopman Inwood la ap genyen ladan l tou fonksyon 
ki dirab ki fè objektif klima Eta a pwogrese tankou tout chofaj ak frèt elektrik, ofre 
entènèt wo debi gratis pou rezidan yo, epi bay enstalasyon katye tankou yon nouvo 
magazen ak lòt komès detay nan katye.  
  

People’s Theatre: Centro Cultural Inmigrante gen yon bidjè 37 milyon dola, ki genyen 
ladan l alafwa sipò finansye piblik ak prive. Eta New York ap sipòte pwojè a ak yon 
sibvansyon kapital 4 milyon dola, k ap administre atravè Otorite Dòtwa pou Eta New 
York (Dormitory Authority for the State of New York).  
  
Reprezantan Adriano Espaillat te deklare, "Jodi a make yon okazyon memorab, akoz 
inogirasyon Pwojè People’s Theatre nan Centro Cultural Inmigrante, yon enstitisyon 
kiltirèl k ap sèvi rezidan distri mwen yo ak rezidan atravè Vil New York yo. Atizay gen 
pouvwa pou reyini kominote yo ansanm, epi pandan 15 dènye ane yo, Pwojè People’s 
Theatre a te fè egzakteman sa nan Washington Heights ak Inwood. Mwen kontan anpil 
pou wè devlopman sa avanse epi mwen pa ka tann pou patisipe nan koupe riban bèl 
espas espektak atistik sa k ap prezante istwa imigran yo nan tout kominote nou an."  
  
Senatè Eta a, José M. Serrano, te deklare, "Antanke prezidan Kominte Sena Eta New 
York pou Afè Kiltirèl, Touris, Pak ak Lwazi, mwen kontan anpil pou ede akeyi nouvo 
sant espektak atistik sa nan Anwo Manhattan, kote vwa kominote yo ap leve, pa sèlman 
atravè atizay, men atravè sans reprezantasyon k ap favorize isit la. People’s Theatre: 
Centro Cultural Inmigrante anvlope espri kominote atistik New York la, ki sèvi kòm yon 
plas kote yo ka pataje epi selebre listwa ak kilti”  
  
Manm Asanble Manny de los Santos te deklare, "Felisitasyon pou Pwojè People’s 
Theatre a dèske yo chwazi yon non ki reprezante vizyon sa k ap vin tounen yon jèm 
kiltirèl ki akeyi tout moun: People’s Theatre: Centro Cultural Inmigrante. Sa se yon 
pwodui anpil devouman ak efò lidèchip ak manm kominotè Pwojè People’s Theatre a 



pandan plizyè lane. Lè pòt li louvri, l ap sèvi kòm yon plas pou tout moun - yon sant 
kiltirèl inik pou loje epi demontre kreyativite, pou fè tande vwa ak istwa imigran yo."  
  
Manm Asanble Amanda Septimo, te deklare, "Pwojè People’s Theatre a ap dirije sant 
rechèch ak espektak atistik ki santre sou imigran ki se pwopriyete yon Latina nan kalite 
sa. Nouvo sant atistik la ap yon egzanp enstriman de sa yon sant k ap sèvi kominote 
lokal la ta dwe ye, ki bay reprezantasyon, enklizyon, epi anplifye vwa imigran yo nan 
devlopman atistik ak ekonomik pou katye imigran istorik la. Nouvo sant PTP a ap bay 
yon espas pèmanan, ki aksesib epi sekirize pou kwasans ak devlopman espektak atistik 
imigran ak BIPOC, epi mwen pa ka tann pou wè enpak li ap fè sou kominote 
Washington Heights la.”  
  
Prezidan Minisipalite Manhattan lan, Mark Levine, te deklare, "Mwen kontan pou 
rejwenn People’s Theatre pou selebre etap enpòtan sa vè etablisman fwaye pèmanan 
yo, k ap yon lòt ankre travay yo pou demokratize epi divèsifye pwodiksyon ak aksè nan 
zèv atistik yo. New York se kapital atistik mondyal, men istwa imigran ak atis koulè yo 
pa prèske sou pwojektè yo ase. Mwen pa ka tann pou wè sant kominote revolisyonè sa 
pou atizay, edikasyon, ak defans ke People’s Theatre: Centro Cultural Inmigrante a ap 
ye."  
  
Manm Asanble Vil New York, Carmen de la Rosa te deklare, "Nò Manhattan te 
toujou gen yon kilti rich, epi nou pare pou fè li vin yon flanbo pou zèv atistik yo. Nouvo 
sant kiltirèl sa ap akeyi nouvo vizitè nan nò vil la pandan l ap onore travay imigran yo, 
espesyalman sila yo ki se desandan Latino yo, ki te transfòme New York. Pwojè 
People’s Theatre a konnen kijan pou navige nan entèseksyon prezèvasyon kiltirèl, 
edikasyon, ak atizay, ki fè yo se sa ki apwopriye pou posede epi dirije sa k ap vin youn 
nan atraksyon kiltirèl ki pi resan nan vil la. Nou enpasyan pou gen envestisman kontini 
nan enstitisyon kiltirթl nan distri nou an k ap bay atis lokal nou yo opòtinite pou grandi 
epi kreye."  
  
Prezidan Adjwen Konsèy Vil New York la, Diana Ayala, te deklare, "Felisitasyon a 
Pwojè People’s Theatre a pou lansman nouvo sant espektak atistik Centro Cultural 
Inmigrante a. Pwojè vizyonè a anrichi pa sèlman Vil New York men tou baz kominote 
divèsifye nou an, kote chak kilti jwenn yon sèn pou briye."  
  
Prezidan ak Direktè Egzekitif Jeneral NYCEDC, Andrew Kimball te deklare, 
"NYCEDC selebre Pwojè People’s Theatre a ak nouvo sant atistik yo a, People’s 
Theatre: Centro Cultural Inmigrante k ap san dout tounen yon espas anblematik pa 
sèlman pou kominote Inwood la men pou Vil New York. Nou fyè de angajman 15 milyon 
dola ak ane travay di ansanm ak kominote NYCEDC a ki te fè plan ‘Inwood NYC’ nou 
an devlope pou asire ke Inwood rete yon katye pou abite, travay, epi elve yon fanmi. 
Sant Rechèch ak Pèfòmans Atistik pou Imigran (Immigrant Research and Performing 
Arts Center) ap sipòte travay rezo atis ak òganizasyon kiltirèl rich nan Nò Manhattan epi 
selebre kontribisyon jenerasyon imigran yo nan listwa ak kilti Nò Manhattan.”  
  



Komisè Afè Imigran Biwo Majistra Vil New York la, Manuel Castro te deklare, "Vil 
New York se youn nan vil ki pi divèsifye nan mond lan akoz istwa imigran ki rich nou an, 
abondans kilti, ak plizyè santèn lang Nouyòkè imigran yo pale. Mwen kontan anpil pou 
wè vizyon kominote imigran an pou yon espas kominotè reyalize ak Centro Cultural 
Inmigrante. Mwen pa ka tann pou pwojè sa fini epi pou wè espas la itilize pa Nouyòkè 
imigran yo.”  
  
Luis A. Miranda Jr. ak Lin-Manuel Miranda nan Miranda Family Fund te deklare, 
"Se avèk anpil fyète ke nou lanse jodi a, People’s Theatre: Centre Cultural Inmigrante, 
isit la nan Nò Manhattan. Se pa yon sekrè ke fanmi nou renmen katye sa. Se paske Nò 
Manhattan se yon kominote kreyatè, pwodiktè, pèsonalite enfliyan, divèsifye, dinamik, ki 
travay di - k ap chèche pataje istwa yo. Teyat konsène kominote, ki ofri yon espas kote 
atizay, kilti ak idantite konvèje. Katye nan nò vil nou an plis ke pare pou gen yon fwaye 
pèmanan pou pratikan teyat li yo, pou nouri epi prezante miltitid jerasyon naratè ak 
istwa k ap vini yo.”  
  
Prezidan ak Direktè Egzekitif Jeneral NewYork-Presbyterian Doktè Steven J. 
Corwin te deklare, “NewYork-Presbyterian fyè pou sipòte Pwojè People’s Theatre a, 
epi nou enpasyan pou wè avni Centro Cultural Inmigrante. Se pral yon espas kote 
manm kominote yo ka reyini ansanm pou kreye koneksyon sosyal ki enpòtan, konstui 
yon santiman apatenans, epi ede anrichi kominote a ak Vil New York City atravè zèv 
atistik.”  

